
DS BILD

Chan i's es Lähe lang gäng bi mer bhalte?

Es ganzes Läbe lang u no vil meh —
u tuet's mer mängisch i mym Härz doch weh

u het's mer Wunde brönnt, wo nid wei ehalte

i chönnt's fasch nümmen ohni ds Bild ushalte

I gspüres, 's würd mer sy, wie noch em Schnee

kei Früelig u keis Blüeje wäre z gseh,

als würd e Stärn vergoh, es Liecht usgschalte.

U wei mi Hunderti vo Dorne stäche,

u länge ruchi Händ nom Bild vo dir —
vergäbe 's isch verwurzlet z töif i mir.

Es wärde sövel Roseli ufbräche!

Dys Bild verdooret nid, es läbt u trybt,
wil's mir als sältni Blueme offe blybt.

